
GOUVÈNÈ CUOMO POTE "KAPITAL POU YON JOU" NAN SANTRAL NY, ANONSE 

YON PLAN 47-PWEN POU AVANSE REJYON AN   
 

Gouvènè anonse $77.8 Milyon nan sipò pou plan rejyonal   
 

Kabinè Gouvènè a vwayaje nan Syracuse pou idantifye fason pou amelyore 
opòtinite ekonomik ak ranfòse kominote yo nan Santral NY 

 
 
Gouvènè Andrew M. Cuomo jodia te vwayaje nan Syracuse pou pote twazyèm faz nan 
inisyativ "Kapital pou yon Jou " li a nan rejyon Santral New York. Kabinè Gouvènè a te 
rankontre avèk manm kominotè yo, lidè biznis yo ansanm avèk patnè yo nan 
gouvènman pou idantifye mwayen pou Eta vini yon patnè nan amelyore opòtinite 
ekonomik nan Santral New York. Kòm yon rezilta nan kòmantè yo te resevwa, Gouvènè 
a te anonse yon plan konplè 47-pwen pou avanse Santral New York ki enkli envesti plis 
pase $30 milyon nan fòmasyon mendèv rejyon an ak sistèm edikasyon siperyè, preske 
$13 milyon nan renovasyon enfrastrikti rejyon an ak plis pase $19 milyon pou lojman epi 
ede Nouyòkè ki pi vilnerab yo nan Santral New York. 
 
“Jodia nou te pote tout fòs gouvènman Eta nan Santral New York pou ede rejyon an ale 
delavan avèk pwòp vizyon l pou yon avni ekonomik dirab,” te deklare Gouvènè Cuomo. 
“Apati biznis lokal yo pou rive a lojman a bon mache a anviwonman an, nap envesti nan 
atou rejyon sa a tankou jamè anvan. Sa a se te osijè travay ansanm avèk lidè lokal yo 
pou bati sou pwogrè ane ki sot pase yo, e mwen panse ke apre jodia nou pral wè 
pousantaj pwogrè sa kontinye byen nan lavni.” 
 
Kapital pou yon jou te kòmanse lè Gouvènè Cuomo te òganize yon reyinyon kabinè 
kote fonksyonè yo nan Eta ak kabinè Gouvènè a te jwenn akèy nan Santral New York.  
Patisipan yo enkli Gouvènè Adjwen Kathy Hochul, PDG Empire State Development 
Howard Zemsky, ak Egzekitif Konte Onondaga Joanie Mahoney. 
 
Pita nan jounen an, Gouvènè a te vwayaje nan Fairgrounds Eta kote li te anonse ke 
semèn Super DIRT, yon aktivite plizyè jou ki atire plis pase 70,000 fanatik kous 
toupatou nan mond lan, pral jwenn yon kay nan rejyon an nan Park kous Santral New 
York pou pwochen dizan yo.   Semèn Super DIRT la te vini yon motè ekonomik pou 
rejyon an, jenere $12 milyon nan depans chak ane.   Pou devlope semèn Super DIRT 

nan rejyon an, Gouvènè a te anonse anplis ke Eta ap envesti $5 milyon nan amelyoras-
yon kapital nan park kous Central New York ak $250,000 pou lanse yon kanpay 
maketing  I LOVE NY.  
 
Apremidi a, Gouvènè a te vizite pwogrè konstriksyon otèl Syracuse ak otèl Syracuse 
Inner Harbor. Apre vizit yo, Gouvènè a te vwayaje nan etablisman manifakti Anheuser-
Busch InBev nan Baldwinsville, kote li te anonse ke Eta ap bay $2 milyon nan kredi taks 
eksèlsyò a konpayi yo pou ranfòse agrandisman etablisman sa a.   Envestisman $62 
milyon sa ap kenbe 443 djòb nan lokal sa a. Wap jwenn plis enfòmasyon la a. 
 
Manm prensipal yo nan administrasyon Gouvènè a apresa te òganize yon reyinyon 
kabinè kote kabinè Gouvènè a te bay rapò sou fason Eta ka ede kreye solisyon dirab, 
reyèl, pou amelyore kominote a.  Nan reyinyon kabinè a, yo te anonse yon plan 47-
pwen pou avanse Central New York. Plan an se yon rezilta de plis pase de douzèn 
reyinyon avèk manm yo nan kominote a, lidè biznis ak patnè yo nan gouvènman, epi 
enkli adisyon nouvo fon, pwogram ak inisyativ ki souliye anplen nan fen piblikasyon sa 
a.  
 
Jodia se te twazyèm Kapital pou yon Jou ke administrasyon Gouvènè a te òganize; 
premye de yo se te nan rejyon Finger Lakes ak Mohawk Valley nan ete sa a. 
 
Gwo Anons Plan an Enkli:  
 
G $18 milyon pou etabli 5- kanpis inovatè laboratwa konsòsyòm travay 
G $12.9 milyon pou konstri etablisman ranplasman kabiran nan Kolèj Eta Morrisville  
G $11 milyon pou amelyorasyon nan Wout Eta 104 nan vil Oswego 
G $7.9 milyon pou ogmante lojman ak sèvis pou moun ki sanzabri yo grasa Misyon 
Alyans sovtaj Syracuse  
G $5 milyon nan amelyorasyon kapital pou amelyore Central New York Raceway Park  
G $3.4 milyon ranplase Pon Ri ki nan Nò Burdick  
G $2.5 milyon pou ede agrikiltè Central New York yo enplemante pi bon pratik jesyon 
sou teren agrikòl yo  
 
Egzekitif Konte Onondaga Joanie Mahoney te deklare: “Jodia se yon lòt gwo 
egzanp sou fason patenarya ant gouvènman lokal yo ak eta ap transfòme Central New 
York. Mwen kontan anpil pou sa kap rete tann nou grasa pwogrè ak koneksyon ki te vini 
ansanm jodia, e mwen vle remèsye Gouvènè a ansanm avèk ekip li paske yo te fè 
bezwen nou vini yon gwo priyorite.” 
 
Prezidan Lejislativ Konte Oswego Kevin Gardner te deklare: Semèn Super DIRT la 
te yon tradisyon nan Central New York otan ke mwen ka sonje. Se yon gwo 
demonstrasyon de kous konpetitif, ak yon bèl opòtinite pou moun yo vini avèk fanmi yo 
pou yon eksperyans inik.  Kounye a, Konte Oswego ap jwe wòl lakay pou tradisyon sa 
pandan pwochen dizan yo, e sa se bòn nouvèl pou kominote lokal nou an.  Li agreyab 
dèske nou gen sipò Gouvènè a, e mwen kontan pou m wè semèn Super DIRT la ap 
kontinye devlope nan ane kap vini yo.” 

Majistra Syracuse Stephanie A. Miner te deklare: “Nan yon eta ak peyi ki beni avèk 
abondans se responsabilite nou pou ede nan lonbraj lavi moun yo ki sanzabri oswa ki 
vilnerab pou lojman.   Vil Syracuse te pran etap, enkli patisipe nan defi nasyonal 
Majistra yo pou mete fen nan sanzabri pou veteran yo, kreyasyon ekip sansibilizasyon 
anba lavil la pou kowòdone avèk popilasyon sanzabri lokal nou an, ak relokasyon plis 
pase 100 lojman pou fanmi vilnerab yo chak ane an lojman adekwat, pou adrese 
bezwen imen moun yo nan kominote nou an.   Mwen apresye dèske ajans yo nan eta, 
egalman ap travay pou fè sanzabri vini yon priyorite .” 
 
Senatè John A. DeFrancisco te deklare: “Nivo kolaborasyon sa a avèk anpil ajans 
lokal ak eta se yon gwo eksperyans pou rejyon nou an. Lè nou mete ansanm pou 
santre sou priyorite lokal yo pou amelyorasyon, nap anmezi pou devlope nouvo pon a 
kwasans ekonomik ki pral benefisye Central New York pou ane kap vini yo." 
 
Senatè David Valesky te deklare: “Mwen vle remèsye Gouvènè a, administrasyon li 
an, ansanm avèk tout lidè lokal nou yo ki te rasanble ansanm jodia pou mete Central 
New York anvan. Lè nou fè rejyon nou an vini kapital pou yon jou, nou te anmezi pou 
pote yon nivo konsantrasyon san parèy ak sipò pou kèk nan bezwen nou yo ki pi presan 
ak pi gwo opòtinite, e mwen kwè ke degre entans patenarya sa a pral pote enterè nan 
Central New York pou lontan nan lavni.” 
 
Manm Asanble Bill Magnarelli te deklare: “Mwen vle remèsye Gouvènè Cuomo 
paske li te pote tout atansyon gouvènman eta nan Central New York jodia. Apati kolèj 
ak inivèsite piblik nou yo pou rive nan premye nivo atraksyon ak bzinis, nou gen kèk 
nan pi bon atou lokal ozalantou  – e jodia se te osijè pou envesti ladan yo tankou jamè 
anvan.   Map rete tann patenarya kontinyèl nou e mwnen eksite pou m wè enpak 
kolaborasyon alontèm nan jodia.” 
 
Plan Gouvènè a bati sou envestisman Eta nan Central New York pandan kat dènye ane 
edmi ki sot pase yo, enkli: $50 milyon pou transfòme teren fwa Eta an yon etablisman 
plizyè itilizasyon kap fonksyone  pandan tout ane a; $30 milyon pou sipòte pwogram 
devlopman kominotè konte Solvay ak konstriksyon anpiteyat lakeview Onondaga, ki te 
kòmanse premye espektak li pandan ete sa a; ak $8 milyon pou redevlope Inner Harbor 
lè nou chanje yon frich endistriyèl an yon zòn rezidansyèl ak komèsyal kap pwospere. 
Sou lidèchip Gouvènè Cuomo, Eta te envesti nan avni kwasans ekonomik rejyon an 
pou sipòte redevlopman otèl Syracuse, etabli sant fim Central New York epi fè 
renovasyon enpòtan pou ranfòse Pò  Oswego. 
 
Plan 47-pwen Gouvènè a pou avanse New York gen ladan: 
 
Amelyore Opòtinite Ekonomik  
 
1. Etabli laboratwa inove SUNY pou konsòsyòm travay nan Central New York. Eta ap 
bay $18 milyon nan prim finansman NYSUNY2020 pou etabli konsòsyòm, ki gen ladan 
senk kanpis SUNY kap pataje sèt laboratwa avanse ki lokalize nan tout rejyon an.     
Laboratwa yo ap bay etidyan yo espas kap stimile diferan espas travay epi loje 

fòmasyon devlopman mendèv nan domèn tankou medikal, jeni ak biznis.   Kolèj 
Kominotè a ap dirije konsòsyòm nan epi enkli SUNY Oswego, Upstate Medical 
University, SUNY College of Environmental Syans ak Forè, ak Morrisville State College. 
Wap jwenn plis enfòmasyon disponib sou konsòsyòm nan la. 
 
2. Konstwi Etablisman Altènativ Kabiran 35,000 pye kare nan Morrisville State College. 
Eta ap bay $12.9 milyon nan prim sibvansyon NYSUNY2020 pou etablisman modèn, sa 
kap genyen salklas ak espas travay pou òganize fòmasyon devlopman mendèv nan 
domèn ki gen demann elve yo tankou enèji renouvlab, teknoloji dyezèl, ak jeni agrikòl.   
 
3. Bay $2 milyon nan Kredi taks Eksèlsyò a Anheuser-Busch InBev pou ranfòse 
operasyon manifakti li nan rejyon an ak nan Eta.  Anheuser-Busch InBev pral envesti 
$62 milyon epi kenbe 443 djòb nan lokasyon sa a. Wap jwenn plis enfòmasyon la a. 
 
4. Egzekite yon kontra alontèm avèk Central New York Raceway Park nan 2016 pou 
etabli nouvo lokasyon pou semèn Super DIRT pou pwochen dizan yo.    
 
5. Envesti $5 milyon nan amelyorasyon kapital enkli yon clubhouse, tribin ak yon pis 
oval nan Central New York Raceway Park, ranfòse kapasite l pou vini nouvo sant akèy 
rejyon an pou semèn Super DIRT. 
 
6. Pwomote Central New York Raceway Park kòm nouvo kay semèn Super DIRT ak 
ranfòse touris nan Central New York nan envesti $250,000 pou lanse yon kanpay 
piblisite ki gen rapò avèk I LOVE NY. 
 
7. Bay $250,000 pou etabli Pwogram Sibvansyon “Maketing Rejyonal” Bwason Atizanal 
Eta.  Kòm premye nan kalite sa a, pwogram nan ap devlope sou siksè Pwogram 
Sibvansyon Bwason Atizanal ke Gouvènè a te anonse nan Somè Byè, Diven, Bwason 
2014 li a.  Pwogram lan ap sipòte inisyativ maketing ki vize biznis bwason atizanal yo ki 
lokalize nan Central New York ansanm avèk pwojè yo kap sipòte renovasyon 
etablisman yo kap amelyore touris dirèkteman nan rejyon an.   
 
8. Konbat eksplwatasyon finansye granmoun ak moun ki vilnerab yo nan Central New 
York atravè envestisman de yon sibvansyon federal $300,000 pou ranfòse epi sipòte 
pwogram pou abi, neglijans ak adilt yo ki sibi eksplwatasyon finansye.  Finansman ap 
sipòte yon pwgram pilòt dezan pou elaji Sèvis Pwoteksyon Adilt nan Onondaga ak 
Konte Queens, pandan lap sèvi kòm yon plan pou rès eta.   
 
9. Ranfòse Pwogram non-Paran OTDA avèk yon envestisman apeprè $82,000 pou bay 
stabilite finansye epi aleje sou-anplwa ak chomaj pami paran ki pa-gadyen yo, sèvi 
apeprè 200 paran ki pa gadyen nan konte Onondaga ak Oswego. 
 
10. Envesti $1.8 milyon nan Cayuga Milk Ingredients LLC, yon tretman pwodui letye, 
pou acha ekipman enèji efikas epi bay enèji a pri fèb grasa pwogram ReChargeNY Eta 
ki pral sipòte 52 nouvo djòb, $98 milyon nan envestisman kapital, ak ranfòse kwasans 
endistri agrikilti nan  Central New York. 

11. Lanse premye pwogram Girls Who Code club rejyon an pou ankouraje epi ede jèn fi 
yo devlope konpetans syans òdinatè yo epi prepare yo pou karyè nan sektè teknoloji a 
kap grandi.  Avèk $20,000 inisyal nan sipò Eta, klib la ap dirije pa Matthew Harbinger, 
yon mèt anseyan syans òdinatè nan Eta New York nan Cicero North Syracuse High 
School.  
 
Ranfòse Kominote yo 
 
12. Bati nouvo lojman pou sanzabri yo nan Syracuse grasa yon envestisman $7.9 
milyon nan Alyans Misyon Sovtaj  Syracuse. Finansman ap ede avèk reyabilitasyon ak 
ekspansyon yon bilding ki egziste deja pou devlope 128 inite lojman sipòtiv pèmanan, 
enkli 65 inite pou adit ki sanzabri yo ki gen pwoblèm sante mantal ak/oswa abi sibstans.  
Rezidan nan inite sa yo ap resevwa sèvis sipò enkli preparasyon travay, tès medikal, 
referans ak jesyon ka.  
 
13. Elaji kapasite lojman pou fanmi sanzabri yo nan Auburn grasa yon envestisman 
$6.4 milyon nan Auburn Housing Authority. Finansman sa ap sipòte konstriksyon 28 
nouvo inite lojman pèmanan ak tanporè.  
 
14. Bay opòtinite lojman elaji pou fanmi ki sanzabri yo nan Konte Madison grasa yon 
sibvansyon $1 milyon pou Pwogram Aksyon Kominotè Konte Madison pou konstwi 
lojman pèmanan.   
 
15. Elaji Pwogram Konsèy Legal pou nouvo Ameriken yo pou bay plis sèvis legal 
imigrasyon pou 125 refijye ak imigran nan rejyon Central New York ki pral ba yo 
asistans legal pou yo vini sitwayen Ameriken.   
 
16. Bay Opòtinite $500,000 a Konte Oswego pou reyabilite lojman tranzisyon pou jèn ki 
sanzabri yo.   
 
17. Deplwaye Sant Kòmann Mobil Depatman Sèvis Finansye nan Central New York 
pou ofri konsèy ak asistans a konsomatè lokal yo.  Yo te deplwaye Sant Kòmann Mobil 
la jodia nan Bibliyotèk Piblik Cortland, ak demen nan Bibliyotèk Seymour nan 173 
Genesee St., Auburn de 9 a.m. jiska 5 p.m. Deplwaman akse sou asistans ki gen rapò a 
de kesyon spesifik: pwopriyetè kay yo ki gen risk pou pèdi kay ansanm avèk etidyan yo 
ki gen pwoblèm avèk prè yo.  
 
18. Bay $8.7 milyon nan epay finansye a minisipalite yo nan Central New York grasa 
fon prè renouvlab pou dlo ak dlo ize Eta.   
 
19. Chwazi Koridò Kanal Oswego, Hiawatha-Lodi nan Syracuse, ak Vil Fulton kòm zòn 
opòtinite frich endistriyèl pou elaji devlopman ekonomik. Zòn sa yo pral kounye a kalifye 
pou amelyore Pwogram Netwayaj Frich Eta (BCP) kredi taks e Eta ap bay yon $2.2 
milyon adisyonèl nan sibvansyon pou lanse redevlopman an. 
 
20. Angaje 50 jèn a risk ki kite lekòl grasa Pwogram Travay Jèn Iben epi enfòme yo sou 

sèvis ak rekonpans ki disponib pou konekte yo avèk travay oswa sèvis karyè. Senk gwo 
biznis nan Central New York – avèk 350 pozisyon disponib ki konbine – kounye a 
sètifye avèk Pwogram Travay Jèn Iben. 
 
21. Fè patenarya avèk 50 entèvenan kominotè prensipal nan Central New York, gwoup 
biznis ak defansè travayè pou konbat eksplwatasyon travayè.  Komite Konsèy pou 
Gwoup Travay Eksplwatasyon Travayè Gouvènè Cuomo ap angaje òganizayson lokal 
yo ki reprezante endistri kle yo nan rejyon an pou bay rekòmandasyon lejislativ, 
règlemantè ak administrasyon.  
 
22. Bay ofisyèl lokal yo aksè lib nan platfòm jesyon volontè State parks pou ede yo atire 
ak ogmante volontè yo pou amelyore ak sipòte park Central New York yo.  
 
Preparasyon Ijans  
 
23. Bay $2.7 milyon pou pwojè yo nan Konte Madison nan Plan Rekonstriksyon 
Kominotè NY Rising pou adrese domaj pèsistan nan gwo domaj inondasyon ki te afekte 
kominote yo toupatou nan konte a nan jen 2013, enkli $1.9 milyon pou plan ak 
konstriksyon garaj Depatman Travay Piblik Oneida ansanm avèk etablisman yo ki gen 
rapò, ansanm avèk $800,000 pou Konte Madison pou stabilizasyon kouran dlo ak 
amelyorasyon pasaj idwolik.   
24. Ranfòse  flòt ekipman pou retire nèj pou repons rapid pandan move tan.  Nan kad 
kanpay fòmasyon nan tout eta, Enstriktè Operasyon Ekipman Depatman Transpòtasyon 
Eta pral jwenn fòmasyon sou tout ekipman pou retire nèj kap pare pou deplwaman 
ijans.   
 
Envesti nan Enfrastrikti   
 
25. Lanse Solè Abòdab pou tout moun, yon pwogram $6 milyon nan tout eta pou 
ogmante enèji solè pou pwopryetè ki gen revni fèb ak modere yo.  Plis pase 126,000 
kay nan Central New York kalifye pou patisipe nan pwogram lan.    
 
26. Envesti $3.4 milyon pou ranplase Pon Nò Burdick Street nan Fayetteville epi 
amelyore rezistans li pou pwoteje kont domaj pwochen inondasyon yo. Pon an sèvi kòm 
aksè wout prensipal pou veyikil ijans pou ale ak soti nan lopital Syracuse.  
 
27. Bay finansman $2.6 milyon pou konstriksyon dezyèm faz pwojè rekonstriksyon 
South Street nan Auburn. Pwojè a pral kreye gwo liy wout laj kap itilize pou siklis ak 
twotwa nan toulède pati lari a– amelyore koneksyon Kay Harriet Tubman a rès pati distri 
istorik South Street.   
 
28. Akselere yon pwojè amelyorasyon otowout $11 milyon pou kreye yon koridò 
transpòtasyon modèn sou yon segman 3.7-kilomèt State Route 104 nan Oswego.  

Amelyore Sante ak Byennèt   
 
29. Etabli yon nouvo Biwo pou Alkòl ak Abi Sibstans sant tetman opyòd nan Conifer 
Park nan Liverpool. Eta ap bay tou sètifikasyon pou terapi ki gen rapò avèk medikaman 
ke yap ofri nan zòn Syracuse nan yon sant founisè tretman pou twoub abi sibstans kap 
pèmèt jiska 100 nouvo pasyan patisipe nan sèvis adiksyon deyò lopital.   
 
30. Lanse yon kanpay sansibilizasyon piblik nan tout eta pou edike Central Nouyòkè yo 
sou enpòtans vaksen grip.   Kanpay la ap prezante yon avètisman dijital TV, radyo 
ansanm avèk medya sosyal e li fonksyone de oktòb jiska janvye.   
 
31. Bay $500,000 pou sipòte yon kanpay sansibilizasyon piblik plizyè ajans pou konbat 
itiizasyon kanabinoyid sentetik.   Itilizayson kanabinoyid sentetik ap ogmante e li parèt 
kòm yon pwoblèm sante grav nan tout eta ak nan Central New York.  
 
32. Bay $250,000 pou kreye de nouvo pozisyon sipò tretman pou ede Nouyòkè  Central 
jwenn aksè a swen pou adiksyon opyòd ansanm avèk lòt twoub abi sibstans. $100,000 
ap ede nan anboche yon navigatè sipò fanmi ak $150,000 pral itilize pou anboche yon 
defansè ki baze nan konte Onondaga. 
 
33. Bay $2 milyon pou inifye epi elaji sèvis sikyatrik nan Sant Sikyatrik Hutchings klinik 
Madison Street nan anba lavil  Syracuse. Finansman sa a ap elaji etablisman medikal 
yo ki nan klinik aktyèl la e lap pèmèt entegrasyon ak kowòdinasyon swen medikal ak 
sèvis sante mantal.  Etablisman an ap ogmante kapasite entegre klinik la pa 1,800 
pasyan ak fasilite pi bon rezilta sante mantal ak fizik pou rezidan Santral New York yo. 
 
34. Bay $1.25 milyon pou konbat obezite timoun nan Syracuse. Depatman Sante Konte 
Onondaga, byenke Depatman Sante a ap kreye inisyativ Bon jan kalite Lekòl ak 
kominote, li pral resevwa $250,000 chak ane sou senkan pou redwi pousantaj elèv ki 
obèz, sa ki spesyalman elve nan Syracuse.  
 
Elaji aksè a Lwazi  
 
35. Óganize yon tounwa lapèch Eta nan Lake Onondaga nan 2016. Efò pou netwaye 
Lake Onondaga te transfòme Lake la soti kòm youn ki te pi polye nan peyi a yon atou 
lwazi ki se kay plis pase 50 espès pwason.   
36. Bay $250,000 pou egzekite renovasyon enpòtan pou lansman bato ki lokalize nan 
MudLock, Cayuga Lake.  
 
37. Konstwi yon aksè lapèch inivèsèl pandan tout ane a ak lansman bato nan etan 
Sandy nan Konte Oswego. Eta pral bay $250,000 pou pwojè a ki pral gen ladan tou yon 
lansman kannòt ak  kayak. 
 
38. Envesti $2.6 milyon pou yon zòn akostaj ki ansekirite nan Brewerton pou chalan, 
vizit bato, ak bato plezi sou Erie Canal. Yon nouvo waf ap okazyon pou touris ogmante 
nan Konte Oswego e konstriksyon an ap fini atan pou sezon touris bato 2016 la. 

39. Bay plis pase $125,000 pou plan ak konstriksyon amelyorasyon peyizaj nan 
Brewerton pou ranfòse distri biznis, amelyore aparans kominote ak amelyore aksè a 
bòdmè Oneida Lake. Amelyorasyon yo ap gen ladan pakin, pyebwa, ak peyizaj, 
ansanm avèk limyè dekoratif ak ban nan Bennett Street nan Brewerton. 
 
40. Elaji aksè a Cazenovia Lake nan Helen L. McNitt State Park nan Konte Madison. 
Eta ap pèfòme $90,000 nan amelyorasyon, enkli konstriksyon yon nouvo twotwa bò 
teren pakin nan a yon seri eskalye anbwa ak yon zòn pwomnad ki pral konekte a 
lansman kannòt ak kayak.   
 
41. Lanse yon patenarya ant Eta New York ak Konte Onondaga pou bati yon nouvo 
sant vizitè nan lansman bato nan Onondaga Lake. 
 
42. Bay $750,000 nan finansman pou amelyore aksè a nouvo anpiteyat Lakeview apati 
Onondaga Lake ak sikwi nan santye Lake nan Konte Onondaga. 
 
Pwoteje Anviwonman 
 
43. Bay $2.5 milyon pou ede agrikiltè Central New York yo enplemante pi bon pratik 
jesyon sou tè agrikòl yo pou anpeche polisyon dlo, redwi ewozyon epi limite sediman 
danjere nan vwa navigab lokal yo.  Finansman ap afekte 11 pwojè nan rejyon yo grasa 
Pwogram Kontwòl ak Abatman Sous Nonpoint Agrikòl. 
 
44. Envesti $50,000 nan distri konsèvasyon dlo ak tè Konte Cayuga ak Madison pou 
devlope inisyativ kap adrese kalite tè, ankouraje pi gwo pwodiksyon rekòlt ak resous 
pou pwoteje dlo kont polisyon.  Finansman an ap dirije fon grasa Pwogram sante mini 
Sibvansyon ki baze sou eko-sistèm ak jesyon tè. 
 
45. Bay $200,000 a Konte Cortland pou amelyore operasyon resiklaj li epi ogmante 
pousantaj rekisklaj nan tout konte a.  
 
46. Bay $150,000 nan sibansyon pou pwogram koleksyon dechè nan Konte  Madison 
ak nan konte avwazinan yo pou ogmante resiklaj epi bay ekonomi pou agrikiltè ak 
minisipalite yo.   
 
47. Etabli yon powjè Enstiti Prevansyon Polisyon pou ogmante divèsyon materyèl 
òganik nan rejyon Central New York ki soti nan kouran dechè a.   Pwojè a ap analize 
kantite dechè gwo jeneratè manje yo ki enkli episri makèt, sant ospitalite, kolèj ak 
inivèsite ak lopital pou idantifye opòtinite pou divèsyon.   

